
Pactes de mariage entre jean ambolas
natif de s(ain)t naufary et margueritte
gaillarde fille de laurens gaillard

Au nom de dieu soit scaichent tous p(rese)ns et
advenir que l an mil six cens deux et le neufvie(me) jo(u)r du
mois de avril / avant midy a villemur dioceze de montauban
et sen(echau)cee de th(ou)l(ous)e regnant n(ot)re souverain prince henry par
la grace de dieu roy de fran(ce) et de navarre pard(evant) moy
not(air)e royal et( )p(rese)ns les tesmoings bas nommes dans la
ma(is)on de benoist constans brassier dud(it) villemur, establis
en personne jean des ambolas /brassier/ natif du lieu de s(ain)t naufary
a p(rese)ns habitant dud(it) villemur d'une part, et margueritte
gaillarde fille a feu laurens en son vivant aussi brassier
dud(it) villemur, d( )au(tr)e lesquelles parties de leur bon gré et
franche volonté ont faictz arrestez et accordez les pactes de
mariage suivans en premir lieu q(ue) led(it) des ambolas promet
prendre a femme et loyalle espouse lad(ite) margueritte gaillarde
comme aussi icelle gaillarde, promect prendre a mary
et loyal espoux led(it) des ambolas , et icell(ui) mariage
solempniseront en l esglize chrestienne refformee a la premiere
requi(siti)on de l( )une desd(ites) parties aprez les annonces faictes
cessant legitime empeschement, a faveur &
contempla(ti)on duquel mariage et( )po(u)r supporta(ti)on des charges
d icell(ui), lad(ite) gaillarde apporte en dot et verquiere aud(it) des
ambolas son futur espoux, tous et ch(ac)uns ses biens et
droictz ou que soient et luy puissent competer, et des( )a( )p(rese)nt
icell(ui) des ambolas a declaire et confessé avoir receu d( )icelle
gaillarde, une coette remplie d( )environ trente livres plumes
ung coyssin vuide, une couverte demy uzee ; ung
archelict sans façon de chesne deux linsseulz demy uzez

une mayt, a pestrir pain, ung banc sans façon quatre serviettes
les deux primes et les au(tr)es grossieres, tous lesquelz
meub(les) led(it) des ambolas, a recogneu et assigner recognoist
et assigne a lad(ite) gaillarde sa future espouse en et sur to(u)s
et ch(ac)uns ses biens p(rese)ns et advenir po(u)r luy estre rendus avec
l augment le cas de restitu(ti)on advenant et le tout
suivant les uz et coustumes dud(it) villemur les p(rese)ns pactes
et tout le contenu en iceulz lesd(ites) parties ont promis tenir
garder et observer soubz obliga(ti)on de leurs personnes
et biens etc submis etc renon(cant) etc ez p(rese)nces de m(aîtr)e
mathieu begon m(aîtr)e des( )escolles de villemur, led(it) benoist
constans anth(oin)e peigo de vill(emu)r habit(ant)z anth(oin)e tulhes rodier
de noyc, et je not(air)e soubz(sig)ne avec led(it) begon les au(tr)es ny
parties ne scavent ./.

       M. Begon                                      Timbal, not(aire)


